
Me ceremoni solemne të organizuar nën patronatin e
Kryetarit të Komunës së Lipjanit z. Imri Ahmeti, me rastin
e 111 vjetorit të Pavarësisë së Shqipërisë është përuruar
Palestra Sportive në qytetin e Lipjanit.

“Në Ditën e Flamurit, në ditën e lindjes së Komandantit Legjendar
Adem Jashari, në ditën e daljes në publik të UÇK-së, lipjanasit po e
marrin edhe një sallë në shërbime të qytetarëve, jemi të vetëdijshëm
që përkundër një hapësire që ishte treg e që vështirësonte edhe jetën
e banorëve në këto lagje, e trafikun, sot jemi të kënaqur së bashku
me ju, të gjithë do të jemi vizitor të shpesht të kësaj salle kaq të bukur
e cila sigurisht që do të ju shërbej klubeve tona të cilat po tregojnë
sukses edhe në garat sportive, Lipjani sot ka 16 klube sportive e të
cilat bëjnë pjesë në garat e ndryshme ku 4 ekipe prej tyre i kemi në
super ligën e Kosovës, 4 janë në ligën e parë si dhe pjesa tjetër në
ligën e dytë dhe liga të tjera sportive ”, tha kryetari Ahmeti.

E gëzofshim së bashku!
Urime Dita e Flamurit! 



Në fshatin Shalë përurohet çerdhja e re
Kryetari i Komunës së Lipjanit, Imri Ahmeti i shoqëruar me bashkëpunëtorët e tij
ka qëndruar në fshatin Shalë, për të përuruar çerdhen e re e cila ka filluar punën
dhe që do të jenë në dispozicion për 70 fëmijë të kësaj zone.
Kryetari Imri Ahmeti ka uruar banorët e Shalës dhe fshatrave për rreth për
fillimin e punës së çerdhës së re, ku tha se është ndjenjë e veçantë përurimi i
kësaj hapësire me standarde të larta dhe kushte moderne, e cila do të shërbejë
për edukimin e fëmijëve në moshë të hershme.
“Vërtetë është kënaqësi që të ofrojmë kushte dhe ambiente të mira për fëmijët
tanë dhe natyrisht ndihem jashtëzakonisht mirë sepse në këtë pjesë të largët nga
qyteti, ka qenë jashtëzakonisht e nevojshme ku përveç Shalës e Krojmirit edhe
fshatrat përreth mund t’i sjellin fëmijët e tyre në këtë çerdhe”, u shpreh kryetari
Ahmeti.
Ai ka theksuar se ndërtimi i kësaj çerdhe ishte edhe premtim që edhe nëpër
fshatrat e komunës sonë të ndërtohen hapësira të tilla, në mënyrë që të gjithë
atyre prindërve që punojnë të t’iu krijohen mundësi shtesë lehtësimi për
vendosjen e fëmijëve të tyre në institucione publike.
Ky projekt është realizuar nga buxheti i Komunës së Lipjanit në vlerë mbi 220
mijë euro. Gjashtë muajt e parë do të jenë falas, ndërkaq pas gjashtë muajve do
të aplikohet një pagesë simbolike 30 euro për fëmijë.



Fotolajm/Nënkryetari i Komunës së Lipjanit z.Diamant
Bytyqi i shoqëruar nga drejtori i Infrastrukturës z.Sead

Aliu, kanë vizituar nga afër punimet në asfaltimin e
rrugëve në fshatin Qylagë.

Nënkryetari Bytyqi ka thënë se me asfaltimin e këtyre rrugëve po
lehtësohet qarkullimi i banorëve të Qylagës.
Ndërsa, në kuadër të kësaj kontrate ditëve në vijim do të
asfaltohen edhe rrugë të tjera në venbanimet e ndryshme të
Komunës së Lipjanit.



Në sallën e Kuvendit të Komunës së Lipjanit, Kryetari z. Imri
Ahmeti dhe përfaqësues të tjerë nga komuna, kanë
zhvilluar debat me nxënës të gjimnazit “Ulpiana” dhe
nxënës të shkollës profesionale “Adem Gllavica”, për të
Promovuar Mendimin Kritik dhe Kohezionin Multietnik në
mesin e të rinjve lipjanas, projekt ky i cili është duke u
implementuar nga organizata “Teach for Kosova” në
bashkëpunim me Komunën e Lipjanit.

Me këtë rast, Kryetari z. Imri Ahmeti diskutoi tema të ndryshmeve me
grupin e nxënësve, por në të njëjtën kohë i ‘u është përgjigjur pyetjeve
rreth kërkesave të tyre për të përmirësuar kushtet e jetës në
vendbanimet nga ata vijnë.
Kryetari Ahmeti përmes takimit të sotëm me këta nxënës, ka bërë
thirrje që të gjithë qytetarët e sidomos të rinjtë të bëhen sa më aktiv e
të jenë faktorë kyç në zhvillimet e fazave të mëtutjeshme të ndërtimit
të gjithmbarshëm të komunës sonë.



Në sallën e Kuvendit të Komunës është mbajtur
debati i dytë publik me përfaqësuesit e bizneseve
lidhur me ndryshimet dhe plotësimet e projekt
rregullores për orarin e punës së veprimtarive
ekonomike në territorin e Komunës së Lipjanit.



Në një tryezë të organizuar nga Komuna e
Lipjanit dhe e përkrahur nga OSBE u diskutua
lidhur me digjitalizimin e shërbimeve komunale
si dhe funksionimin e web faqes së Komunës së
Lipjanit. 



Përfaqësues nga Komuna e Lipjanit dhe përfaqësues
të Agjencisë së Statistikave të Kosovës, në sallën e

Kuvendit të Komunës kanë organizuar një diskutim të
hapur me qytetarë lidhur me Regjistrimin e

Popullsisë, Ekonomive Familjare dhe Banesave.

Me këtë rast nënkryetari i Komunës së Lipjanit z. Diamant
Bytyqi ka vlerësuar lartë rëndësinë e përfitimeve nga ky
proces i rëndësishëm, njëkohësisht ka ofruar mbështetjen
institucionale për projektin e regjistrimit të popullsisë,
ekonomive familjare dhe banesave.



Nënkryetari i Komunës së Lipjanit z. Diamant Bytyqi
ka pritur në takim drejtorin e LDA-së, z. Qendrim

Hoxhën me të cilin ka diskutuar rreth konferencës
ndërkombëtare DREAMin Kosova dhe LEAPin

Conference.

Nënkryetari Bytyqi fillimisht ka falënderuar organizatorët e
konferencës DREAMin Kosova dhe LEAPin Conference në të
cilën do të jenë pjesëmarrës edhe të rinjtë nga Komuna e
Lipjanit.

“Ndjehem mirënjohës që në këtë konferencë kaq të
rëndësishme do të jenë pjesëmarrës edhe të rinjtë lipjanas,
prandaj ne gjithmonë do të jemi të hapur për bashkëpunime të
cilat i kontribuojnë zhvillimit dhe fuqizimit të rinisë”, ka thënë
nënkryetari Bytyqi.



Nënkryetari i Komunës së Lipjanit, z. Diamant Bytyqi
së bashku me drejtorin e organizatës CEDE, z. Arben
Nika nënshkruan memorandum Bashkëpunimi për
realizimin e projektit “Përmirësimi i mirëqenies së
azilëkërkuesve, nxitja e shkëmbimit kulturor dhe

integrimit midis azilkërkuesve dhe komunitetit lokal”.

Përmes realizimit të këtij projekti që do të zbatohet nga OJQ
CEDE (Center for Education and Developmen of Environment)
dhe FIQ (Forumi për Iniciativa Qytetare), do të realizohen disa
aktivitete ku përfshihet vendosja e kamerave të sigurisë
përgjatë rrugëve kryesore të fshatit Magure , rregullimi i një
parku lodrash në këtë vendbanim si dhe promovimi i integritetit
social përmes aktiviteteve të përbashkëta sociale.



Nënkryetari i Komunës së Lipjanit z. Diamant Bytyqi
së bashku me Drejtorin e Shërbimeve Publike z. Burim
Rrustemi, kanë marrë pjesë në aktivitetin e procesit të

mbjelljes së 60 fidanëve në qytetin e Lipjanit,
donacion ky nga Institucioni Mikrofinanciar Finca

Kosovë.

Me këtë rast, nënkryetari Bytyqi ka falënderuar Institucionin e
Finca Kosovë për donacionin i cili do të ndikoj në shtimi e
sipërfaqeve të gjelbëruara në qytetin e Lipjanit me qëllim të
një ambienti sa më të mirë dhe të një jetë sa më të
shëndetshme për qytetarët tanë.



Nënkryetari i Komunës së Lipjanit z. Diamant Bytyqi,
ka marrë pjesë në aktivitetin BarCamp e organizuar
nga IPKO Foundation në Bibliotekën e qytetit me të
rinjët e Komunës së Lipjanit në kuader të Javës së

Ndërmarrësisë, Global Entrepreneurship Week
Kosovo.

Nënkryetari Bytyqi gjatë këtij edicioni ka folur për
rrugëtimin e tij prej më shumë se një dekade në shërbim të
qytetarëve të Lipjanit.

https://www.facebook.com/ipkofoundation?__cft__[0]=AZXxl3L8an4I9nzzsTTKW3bzIEIH1s_mVYto2G5iy7pwqsVCabb54YVMZtrFd49U6TBM1NkpEjTymM87WTiri58QyJIApRs6R1eXa_R7tetItL9mculJh_UsnvwGeQWdvGXq_yGnhhDbO1P2OrCKQ4zy&__tn__=-]K-R
https://www.facebook.com/GEWKosovo?__cft__[0]=AZXxl3L8an4I9nzzsTTKW3bzIEIH1s_mVYto2G5iy7pwqsVCabb54YVMZtrFd49U6TBM1NkpEjTymM87WTiri58QyJIApRs6R1eXa_R7tetItL9mculJh_UsnvwGeQWdvGXq_yGnhhDbO1P2OrCKQ4zy&__tn__=-]K-R
https://www.facebook.com/GEWKosovo?__cft__[0]=AZXxl3L8an4I9nzzsTTKW3bzIEIH1s_mVYto2G5iy7pwqsVCabb54YVMZtrFd49U6TBM1NkpEjTymM87WTiri58QyJIApRs6R1eXa_R7tetItL9mculJh_UsnvwGeQWdvGXq_yGnhhDbO1P2OrCKQ4zy&__tn__=-]K-R


Në Komunën e Lipjanit Drejtorati për Kulturë, Rini dhe
Sport nën patronatin e kryetarit z. Imri Ahmeti ka filluar

realizimin e aktiviteteve “Ditët e Nëntorit”. Në Bibliotekën
e qytetit u mbajt orë letrare për të shënuar 115 vjetorin e

Alfabetit Shqip.

Me këtë rast nënkryetari i Komunës z. Diamant Bytyqi ka
përshëndetur të pranishmit e në veçanti shkrimtarët, adhuruesit e
shkrimit si dhe pjesëmarrësit në këtë orë letrare.

“Angazhimi ynë është i pa ndërprerë. Komuna e Lipjanit do të
vazhdoj të qëndroj prapa krijuesve të rinjë, duke inkurajuar dhe
përkrahur financiarisht botimin e librave të tyre dhe duke i
përkrahur në çdo hap për të ndihmuar zhvillimin e tyre të
suksesshëm” është shprehur nënkryetari Bytyqi.



Në një atmosferë të ngrohtë dhe festive të festës
kombëtare, Nënkryetari Bytyqi mirëpriti fëmijët e

Çerdhes Publike të Sllovisë

Fëmijët e Institucionit Parashkollor ÇEAP "Çerdhja” njësia
në Sllovi, të udhëhequr nga drejtoresha dhe stafi edukativ,
vizituan komunën e Lipjanit në nderim të festës kombëtare
të 28 nëntorit dhe u mirëpritën nga nënkryetari i komunës, z.
Diamant Bytyqi dhe Drejtori i Arsimit, z. Rasim Hasani.



Komuna e Lipjanit, në bashkëpunim me organizatën
'Islamic Relief', ka ndarë 244 motokultivatorë për të

fuqizuar sektorin e bujqësisë dhe për të kontribuar për
ekonomitë familjare dhe fermerët lipjanas 

Nënkryetari Diamant Bytyqi theksoi se kjo përpjekje është një pjesë e
përkushtimit të tyre ndaj bujqve, duke subvencionuar për mbi 900
fermerë.

“Komuna e Lipjanit, po i kushton rëndësi të veçantë sektorit të
bujqësisë, dhe ndarja e këtyre motokultivatorëve sot është një pjesë e
përpjekjeve të vazhdueshme të komunës sonë për të fuqizuar bujqit.
Këto veprime janë një hap i rëndësishëm drejt zhvillimit dhe
mbështetjes së fermerëve në Lipjan andaj falënderoj edhe organizatën
'Islamic Relief' për bashkëpunimin e suksesshëm”, ka theksuar
nënkryetari Bytyqi.



Drejtorati për Kulturë, Rini dhe Sport ka vazhduar
me realizimin e aktiviteteve “Ditët e Nëntorit”.  
në bibliotekën e qytetit u shfaq filmi “Nëntori i

dytë”.
Aktivitet e tjera do të vazhdojnë nga dita e hënë,

sipas agjendës së planifikuar.



Në kuadër të festës së nëntorit, nën patronatin e
Kryetarit të Komunës së Lipjani z. Imri Ahmeti, në
shtëpinë e kulturës “ Tahir Sinani” në Lipjan është

mbajtur shfaqja “Tush & Shit”, organizuar nga
Drejtorati për Kulturë, Rini dhe Sport e përgatitur

nga organizata joqeveritare “IVB”.



Me homazhe tek shtatorja e Komandantit
Legjendar Adem Jashari, filluan aktivitetet e për

nder të Festës së 28 nëntorit.

Kryetari i Komunës së Lipjanit z. Imri Ahmeti i shoqëruar me
bashkëpunëtor bëri homazhe dhe ka vendosur buqeta me
lule pranë shtatores së Komandantit Legjendar “Adem
Jashari” në qytetin e Lipjanit, për nder të 111 vjetorit të
shpalljes së Pavarësisë së Shqipërisë.



KPF ka mbajtur mbledhjen e 21-të me radhë

Nën udhëheqjen e Kryesuesit të Kuvendit të Komunës, z. Daut
Azemi, në sallën e mbledhjeve nr.2 në Komunën e Lipjanit
është mbajtur mbledhja e 21–të e Komitetit për Politikë dhe
Financa (KPF), ku u prezantuan dhe u diskutuan të gjitha pikat
e rendit të ditës.
Anëtarët e këtij komiteti kanë rekomanduar të gjitha pikat e
rendit të ditës për mbledhjen e 24-të të Kuvendit të Komunës
që mbahet më 30 nëntor 2023, duke filluar nga ora 10:00 në
sallën e Kuvendit Komunal.



Mbahet mbledhja e 24-të e Kuvendit të Komunës
së Lipjanit

Udhëhequr nga Kryesuesi, z. Daut Azemi, Kuvendi i Komunës së
Lipjanit, ka zhvilluar punimet e mbledhjes së 24-të me radhë, në
të cilën me shumicë votash u aprovuan të gjitha pikat e rendit të
ditës.
Në fillim të kësaj seance Kryetari Imri Ahmeti së bashku me
ekzekutivin dhe anëtarët e Kuvendit në kuadër të fushatës së 16
Ditëve të Aktivizimit Kundër Dhunës në Bazë Gjinore”, vendosen
shallen ngjyrë portokalli si simbol global i kësaj fushate, dhe
përçuan mesazhin për eliminimin e çfarëdo dhune me bazë
gjinore.



0 800 14 000 / 038 200 41 508

infokomuna.lipjan@rks-gov.net

Rr. Shqipëria nr: 28 14000 Lipjan, Kosovë

Komuna e Lipjanit - Zyra për informim 


